
1. INTRODUZZJONI

I1-Qafas Ewropew tal-Kwalifiki (QEK)' jippromwovi t-taghlim tul il-hajja u jtejjeb il-
mobbilta, l-impjegabbilta u l-integrazzjoni soc¢jali tal-istudenti u tal-haddiema billi johloq
qafas Ewropew ta’ referenza ghas-sistema ta’ kwalifiki. [1-QEK jiffacilita I-komparabbilta u r-
rikonoxximent ta’ kwalifiki ta’ miljuni ta’ gradwati li ged ifittxu opportunitajiet ta’ taghlim
ulterjuri jew li jidhlu fis-suq tax-xoghol fl-Ewropa kull sena. Perezempju, f1-2012, ir-
Repubblika Ceka tat 900 tip ta’ kwalifika vokazzjonali lil kwazi 150 000 student. Fl-istess
sena, inghataw madwar 69 000 tip ta’ kwalifika rregolata lil madwar 16,8 miljun student fir-
Renju Unit.

[I-QEK jirrapprezenta approc¢¢ gdid ghall-kooperazzjoni Ewropea dwar il-kwalifiki. Huwa
jintroduci tmien livelli ta’ referenza deskritti f’termini ta’ eziti ta’ taghlim, li jkopru 1-forom u
I-livelli kollha ta’ kwalifiki. Din l-attenzjoni fuq it-taghlim tpoggi lill-istudent fi¢-centru, u
hija importanti meta I-kwalifiki jigu kkomparati u rikonoxxuti minn pajjizi differenti u minn
kuntesti ta’ taghlim differenti.

[I-Kummissjoni ilha Zmien twil tenfasizza l-importanza li tigi appoggjata 1-komparabbilta tal-
hiliet u tal-kwalifiki fl-UE kollha, spe¢jalment fil-kuntest tal-livelli gholjin tal-qghad tal-lum,
peress li dan jaghmilha ehfef biex l-istudenti u l-haddiema ji¢¢aqilqu bejn il-pajjizi u jimxu
minn impjieg ghal iehor. Il-possibbilta li I-istudenti u I-haddiema jipprezentaw il-hiliet u 1-
kwalifiki i jkunu kisbu f’ambjenti ta’ taghlim formali, informali u mhux formali, hija
partikolarment importanti fil-kuntest tal-inizjattivi ewlenin Ewropa 2020 “Zghazagh Attivi”,
-“Agenda ghal Hiliet u Impjiegi Godda” u l-“Agenda Digitali”, kif ukoll il-Pakkett tal-
Impjiegi “Lejn irkupru li jwassal ghall-holgien abbundanti ta’ impjiegi” u r-rakkomandazzjoni
tal-Kunsill dwar il-validazzjoni ta’ taghlim mhux formali u informali. Sabiex tappoggja din il-
hidma u tizgura li l-hiliet u I-kwalifiki jistghu jigu rikonoxxuti facilment bejn fruntiera u ohra,
il-Kummissjoni habbret l-intenzjoni taghha li tohloq “Zona Ewropea ghall-Hiliet u I-
Kwalifiki” bhala parti mill-inizjattiva “Revizjoni tal-Edukazzjoni™ .

[I-QEK ged jistimula lill-gvernijiet nazzjonali biex jaghmlu r-rikonoxximent tal-kwalifiki
ehfef u iktar trasparenti: 36 pajjiz ippartecipaw b’mod volontarju fil-QEK (28 Stat Membru
tal-UE, hames pajjizi kandidati u I-Liechtenstein, in-Norvegja u I-1zvizzera).

Dan ir-rapport jipprezenta l-esperjenza tal-QEK sa issa u jiddiskuti implikazzjonijiet possibbli
ghall-futur. Huwa jiddiskuti jekk ir-rakkomandazzjoni fil-forma attwali taghha tistax tlahhaq
mal-isfidi godda kkawzati mit-tibdiliet so¢joekonomic¢i u teknologi¢i mghaggla u jekk hix
trawwem taghlim flessibbli. Din l-evalwazzjoni ged issir fi zmien ta’ importanza partikolari,
sabiex tindirizza l-qghad gholi u I-ghadd dejjem jizdied ta’ opportunitajiet ta’ taghlim u
kwalifiki disponibbli. L-isfidi jinkludu n-numru dejjem jizdied ta’ kwalifiki offruti minn
fornituri privati, iktar kwalifiki internazzjonali, u l-fenomenu ricenti ta' Korsijiet Onlajn
Miftuha Massivi (Massive Open Online Courses (MOOCS)), li ghandhom il-potenzjal i jilhqu
hafna studenti. Din l-evalwazzjoni, flimkien mal-Europass u l-evalwazzjonijiet EQAVET u r-
rapport ta’ progress dwar l-assigurazzjoni tal-kwalita fl-edukazzjoni gholja, se jghinu biex
jigu identifikati I-isfidi ghaz-Zona Ewropea tal-Hiliet u I-Kwalifiki u possibbilment anke punti
fejn din tista' titjieb.

! http://ec.europa.eu/education/lifelong-learning-policy/eqf _en.htm.
2 COM(2012) 669 finali.

2. EZITI U IMPATT

2.1. Il-karatteristi¢i ewlenin tal-QEK

L-elementi li gejjin huma fil-qalba tal-QEK:

* Tmien livelli ta’ referenza Ewropej definiti f’termini ta’ eziti ta’ taghlim u kapaci
jagbdu t-tipi u I-livelli kollha ta’ kwalifiki madwar l-Ewropa. Livelli QEK 5, 6, 7 u 8
huma kompatibbli mad-deskrizzjonijiet ta’ kwalifiki ta’ ¢ikli qosra u t-tliet ¢ikli tal-
Qafas ghall-Kwalifiki taz-Zona Ewropea ta’ Edukazzjoni Gholja (QF-EHEA);’

*  Approc¢ dwar l-eziti ta’ taghlim. 1d-deskritturi tal-livell huma espressi f’termini ta’
gharfien, hiliet u kompetenzi u mhumiex marbuta ma’ elementi tal-kuntest tat-taghlim,
bhall-perjodu ta’ Zmien tat-taghlim jew il-lokalita;

* Principji komuni ghall-assigurazzjoni tal-kwalita fl-edukazzjoni gholja u I-
edukazzjoni u t-tahrig vokazzjonali fil-kuntest tal-QEK.

Twaqqaf Grupp Konsultattiv (AG) ghall-QEK u gew stabbiliti Punti Nazzjonali ta’
Koordinazzjoni fl-Istati Membri sabiex jimplimentaw il-QEK.

[1-Grupp Konsultattiv jizgura koerenza kumplessiva u jippromwovi trasparenza tal-process ta’
sistemi ta’ kwalifiki relatati mal-QEK. Fir-rwol tieghu li jappoggja r-referenzjar f1-2009 tal-
QEK, il-Grupp Konsultattiv adotta ghaxar kriterji u proceduri ghar-referenzjar tal-livelli
nazzjonali tal-kwalifiki mal-QEK*. Dawn ghenu sabiex jigi stabbilit appro¢¢ komuni ghall-
prezentazzjoni ta’ rizultati ta’ referenzjar ghall-partijiet ikkoncernati. Il-pajjizi kollha juzaw
dawn il-kriterji biex jistrutturaw ir-rapporti nazzjonali ta’ referenzjar taghhom. Xi kriterji
(b’mod partikolari I-kriterji 3 u 4) jistghu jigu interpretati b’modi differenti u jehtiegu
kjarifikazzjoni ulterjuri biex jizguraw koerenza kumplessiva dwar il-process ta’ referenzjar.

L-appogg tal-NCPs u, flimkien ma’ awtoritajiet nazzjonali rilevanti ohrajn, jiggwidaw ir-
relazzjoni bejn is-sistemi nazzjonali ta’ kwalifiki u I-QEK u jippromwovu I-kwalita u t-
trasparenza ta’ dik ir-relazzjoni.

2.2. Inhaffu l-implimentazzjoni: mehtieg sens gdid ta’ urgenza

Ir-rakkomandazzjoni tinkludi zewg dati ta’ mira:

* 2010: L-Istati Membri ghandhom jirrelataw is-sistemi nazzjonali ta’ kwalifiki
taghhom mal-QEK, b’mod partikolari billi jirreferenzjaw il-livelli tal-kwalifiki
taghhom mal-QEK u, fejn necessarju, jizviluppaw oqfsa nazzjonali ta’ kwalifiki

(NQFs);

3 http://www.ehea.info/Uploads/qualification/QF-EHEA-May2005.pdf.

4 http://ec.europa.eu/eqf/documentation_en.htm

o 2012: i¢-certifikati ta’ kwalifiki, id-diplomi u d-dokumenti “Europass” kollha godda
mahruga mill-awtoritajiet kompetenti ghandhom jinkludu referenza ¢ara ghal-livell
tal-QEK rilevanti.

1l-pass importanti tal-2010

Sal-2010, erba’ Stati Membri rreferenzjaw is-sistemi nazzjonali ta’ kwalifiki taghhom. FI-
2008, tlieta minnhom kellhom diga stabbilit NQF.

Sa Gunju 2013, ghoxrin Stat Membru pprezentaw ir-rapporti nazzjonali taghhom dwar ir-
referenzjar mal-QEK. Il-pajjizi li baga’ (tmien Stati Membri, erba’ pajjizi kandidati u n-
Norvegja) ged jippjanaw li jiffinalizzaw ir-referenzjar taghhom f1-2013-14.

Sal-ahhar tal-2010 [FR, IE, MT, UK

2011 BE-vl, CZ, DK, EE, LT, LV, NL, PT
2012 AT, DE, HR, LU
2013 BG, IT, PL, SI

Ghar-referenzjar |Stati Membri: BE-fr, BE-de, EL, ES, FI, HU, KY, RO, SE, SK,
Pajjizi kandidati: IS, ME, MK, TK
Pajjiz taz-ZEE: NO

Tabella 1 — Harsa generali tal-implimentazzjoni tal-ewwel pass importanti tar-Rakkomandazzjoni
tal-QEK, Settembru 2013

It-tabella turi li r-Rakkomandazzjoni tiggenera riformi — perezempju, l-izvilupp ta’ NQFs
komprensivi bbazati fuq eziti ta’ taghlim — 1i jirrikjedu impenn politiku u tekniku sinifikanti
minn diversi partijiet ikkoncernati. Tali zviluppi jiehdu z-zmien. Ghaldagstant, minkejja I-
impenn nazzjonali qgawwi ghall-QEK, id-dewmien fl-implimentazzjoni tieghu jsir vizibbli.
Sabiex jigi evitat dewmien ulterjuri, il-pajjizi kollha ghandhom jiffinalizzaw il-processi ta’
referenzjar taghhom sal-ahhar tal-2014 u jimplimentaw ir-rakkomandazzjoni iktar malajr. Il-
Kummissjoni se ssahhah il-monitoragg taghha tal-implimentazzjoni tal-QEK fil-livell
nazzjonali, jekk necessarju permezz ta’ skambji bilaterali, sabiex tghin lill-pajjizi individwali
jeghlbu l-isfidi specifi¢i taghhom.

Ghandu jigi nnutat li rapport ta’ referenzjar huwa stampa tas-sistema ta’ kwalifiki ta’ pajjiz,
filwaqt li r-referenzjar huwa process kontinwu ta’ riflessjoni dwar sistemi ta’ kwalifiki 1i
jinbidlu. Ghalhekk, il-pajjizi ghandhom regolarment jirrevedu r-rapporti ta’ referenzjar
taghhom u jinfurmaw lill-Grupp Konsultattiv dwar kull tibdil u dwar kif irrispondew ghall-
kummenti tal-partijiet ikkoncernati. IlI-Grupp Konsultattiv ghandu jistabbilixxi kriterji u
proceduri ghas-segwitu ta’ zviluppi fis-sistemi nazzjonali ta’ kwalifiki u l1-impatt taghhom fuq
ir-referenzjar.

1l-pass importanti tal-2012

[t-tieni pass importanti ghandu I-benefic¢ju 1i jgib 1I-QEK direttament ghand l-istudenti, il-
haddiema, l-istituzzjonijiet tal-edukazzjoni u tat-tahrig u ghal min ihaddem. L-inkluzjoni tal-

livelli tal-QEK dwar il-kwalifiki u s-supplimenti huwa pass kbir ’il quddiem lejn il-
facilitazzjoni ta’ tqabbil ahjar tal-kwalifiki madwar il-fruntieri.

In-nuqqas li jintlahaq il-pass importanti ta’ referenzjar ikkawza dewmien sinifikanti sabiex
jintlahaq dan it-tieni pass importanti. Sal-2012, pajjiz wiehed biss inkluda I-livelli tal-QEK
fis-supplimenti Europass tieghu. Zewg pajjizi inkludew il-livelli tal-QEK fil-bazijiet tad-dejta
tal-kwalifiki taghhom. Sa Settembru 2013, tliet pajjizi hargu kwalifiki li rreferenzjaw livell
tal-QEK u hames pajjizi bdew jinkludu livelli tal-QEK fis-supplimenti Europass taghhom. Sitt
pajjizi ohra ged jippjanaw li jibdew jaghmlu dan f1-2013-2014.

L-ahhar tal-2012 | Sett. 2013
Livell tal-QEK inkluz f¢ertifikati u diplomi godda CZ,DK, LT
Livell tal-QEK inkluz fis-supplimenti Europass—{ FR (cs) CZ (cs), DK (ds),
Suppliment tad-Diplomi (ds) u/jew Suppliment tac- EE (ds), IE (ds)
Certifikati (cs)
Livell tal-QEK inkluz fil-bazijiet tad-dejta nazzjonali FR, UK CZ, DK,
tal-kwalifiki

Tabella 2: Harsa generali tal-implimentazzjoni tat-tieni pass importanti tar-Rakkomandazzjoni ghall-QEK

Issa ged jaghfas iz-zmien biex jintlahaq it-tieni pass importanti. L-inkluzjoni tal-livell tal-
QEK u d-deskrizzjoni cara tal-eziti tat-taghlim akkwistati jaghtu ghodda gawwija lill-
individwi biex jikkomunikaw ahjar il-livell u 1-varjeta tal-hiliet u I-kwalifiki taghhom. Dan
huwa importanti spe¢jalment fi Zminijiet ta’ krizi. Issa sar urgenti li jizdied ix-xoghol fuq
livell nazzjonali sabiex jigi zgurat li sal-ahhar tal-2014, tal-inqas kwart tal-kwalifiki kollha
mahruga fl-Ewropa jinkludu referenza ghall-QEK.

I1-pajjizi jindirizzaw it-tieni pass importanti b’modi differenti. Il-bi¢c¢a 1-kbira tal-awtoritajiet
nazzjonali ged jikkunsidraw soluzzjonijiet tekni¢i sabiex jintuzaw sistematikament fil-livell
nazzjonali. Ohrajn ihallu f’idejn l-istituzzjonijiet li johorgu l-kwalifiki biex jiddeciedu jekk u
kif jinkludu livelli QEK f’bazijiet ta’ dejta ta’ certifikati, diplomi, supplimenti Europass u
bazijiet ta’ dejta ta’ kwalifiki. B’'mod generali, il-pajjizi jagblu li huwa mehtieg approcé
komuni tal-UE sabiex jigi zgurat l-istess livell ta’ trasparenza lill-istudenti u lill-haddiema
kollha. I1-Grupp Konsultattiv ghandu jizviluppa tali appro¢¢ komuni.

2.3 Sistema koerenti

L-istruttura ta’ tmien livelli tal-QEK hija applikabbli ghal sistemi nazzjonali ta’ kwalifiki u
ghall-htigijiet tal-partijiet ikkoncernati. Il-bi¢¢a I-kbira tal-pajjizi ghandhom jew inkella qed
jizviluppaw NQFs 1i jkopru t-tipi u I-livelli kollha ta’ kwalifiki fl-edukazzjoni formali u s-
sistemi ta’ tahrig. L-ghadd ta’ livelli ta' NQF jiddependi fuq il-htigijiet nazzjonali.

[l-prin¢ipji u l-arkitettura generali tal-QEK — id-definizzjoni ta’ ‘kwalifika’ u I-livelli bbazati

fuq eziti ta’ taghlim — jaghmluha iktar facli li jigu kkomparati l-kwalifiki. Madankollu,
ghandhom jigu kkunsidrati ftit kwistjonijiet sostanzjali ghal titjib futur:

. Filwaqt li 1-QEK ghandu Il-ghan li jkun punt ta’ riferenza ghall-kwalifiki kollha fl-
Ewropa irrispettivament minn liema korp ikun harighom, hafha NQFs huma limitati
ghal kwalifiki moghtija minn istituzzjonijiet pubbli¢i ta’ edukazzjoni u ta’ tahrig. Ftit
NQFs biss ikopru kwalifiki moghtija barra s-sistemi formali, perezempju fis-settur
privat, li hafna drabi huma importanti ghas-suq tax-xoghol. Sfida ewlenija hija 1i jigi
zgurat li 1-kwalifiki kollha fl-NQFs, inkluzi dawk miksuba permezz ta’ taghlim mhux
formali u informali, ikunu affidabbli u jissodisfaw ir-rekwiziti bazi¢i tal-kwalita. Il-
Grupp Konsultattiv ghandu jipprovdi gwida dwar kriterji komuni 1i ghandhom jigu
kkunsidrati ghall-inkluzjoni tal-kwalifiki fl-NQFs.

. Il-karatteristiki tal-QEK attwali jistghu ma jkunux adattati ghal zviluppi godda.
Prattiki godda bhal taghlim imhallat ged jintuzaw iktar ta’ spiss. L-MOOCs huma
zvilupp ricenti fl-edukazzjoni mill-boghod, u jippermettu 1i jigi organizzat taghlim
madwar il-fruntieri u fiz-zoni kollha tal-hin, kull fejn hemm konnessjoni tal-internet.

[l-kwalifiki saru jinghataw ukoll minn korpi internazzjonali u kumpaniji
multinazzjonali f°diversi pajjizi fl-Ewropa u lil hinn. Xi pajjizi inkludewhom fI-NQFs
taghhom, izda mhux dejjem bl-istess livell tal-QEK. Dawn il-kwistjonijiet jitolbu li
jkun hemm approc¢¢ koerenti meta jsir referenzjar mal-QEK mill-pajjizi kollha sabiex
tigi evitata I-konfuzjoni ghal min ihaddem u ghad-detenturi tal-kwalifiki.

. Id-deskritturi tal-livell tal-QEK ghal ‘gharfien’ u ‘hiliet’ jagblu mad-deskritturi
nazzjonali. Madankollu, id-deskrittur tal-‘kompetenza’ huwa iktar problematiku peress
li d-deskrittur inkluz fl-Anness II mhux konsistenti ghalkollox mad-definizzjoni ta’
‘kompetenza’ fl-Anness I. Id-deskrittur ta’ ‘kompetenza’ ghandu ghaldagstant jigi
kkjarifikat.

. Il-prin¢ipji komuni dwar l-assigurazzjoni tal-kwalita ghenu pajjizi li ghaddejjin minn
process ta’ referenzjar. Ghalkemm kienu intenzjonati li jindirizzaw biss edukazzjoni
vokazzjonali u tahrig u kwalifiki ta’ edukazzjoni gholja, ovvjament huma rilevanti
ghal kwalifiki ohra wkoll. Il-potenzjal taghhom li jipprovdu gwida ghal-livelli kollha u
t-tipi kollha ta’ kwalifiki ghandu jsir espli¢itu.

. Xi kwistjonijiet ohra diskussi iktar fil-fond fil-livell Ewropew huma relatati mal-
kwalifiki fil-livell 2-3 tal-QEK — kwalifiki tat-tluq mill-edukazzjoni obbligatorja u fil-
livell 3-5 tal-QEK — li jinkludu kwalifiki meta student jispi¢¢a mill-iskola obbligatorja
u li jaghtu access ghal edukazzjoni gholja u kwalifiki Master fis-snajja’.

Skont il-Konvenzjoni ta’ Lisbona dwar ir-Rikonoxximent, il-kwalifiki li jkollu student
meta jispicca mill-edukazzjoni obbligatorja 1i jaghtu ac¢cess ghal edukazzjoni gholja,
kumplessivament huma ekwivalenti, u jaghtu access ghal edukazzjoni gholja fl-
Ewropa kollha u lil hinn. Il-fatt li dawn il-kwalifiki jigu relatati ma’ livelli tal-QEK
differenti jissuggerixxi differenza fil-livell tal-eziti tat-taghlim miksuba, 1i tista’
tipprezenta ostakli ghall-mobbilta ta’ dawk l-istudenti 1i jispiccaw l-iskola obbligatorja
li jixtiequ jkollhom ac¢ess ghal edukazzjoni gholja f’pajjiz iehor.

F’xi kazijiet, kwalifiki nazzjonali bl-istess isem/titlu jvarjaw fil-kontenut u fil-
kumplessita. F’kazijiet ohra, il-pajjizi ghandhom interpretazzjonijiet differenti dwar
kif l-eziti tat-taghlim jidhlu I-ahjar f’livell tal-QEK. Dawn id-differenzi, anke jekk
legittimi, mhumiex se jinftichmu minn persuni li ghalihom it-titlu tal-kwalifika jibqa’

simili u ghaldagstant ghandu jipprezenta kwalifika simili. L-iskambjar ta’
informazzjoni u l-hrug ta’ gwida fil-livell Ewropew ghandu jkompli jkollu I-ghan li
jaghmel id-de¢izjonijiet ta’ referenzjar miftichma u fdati.

6. Id-disinn tal-QEK huwa kompatibbli b’mod shih mal-QF-EHEA. Qed tigi zgurata
koerenza fl-implimentazzjoni, b’mod partikolari minhabba 1i 1-Kunsill tal-Ewropa
(CoE) jippartecipa f’laqghat tal-Grupp Konsultattiv u tal-NCP u l-Kummissjoni
tattendi laqghat QF-EHEA. Din il-koerenza ghamlitha possibbli ghall-bi¢¢a 1-kbira tal-
pajjizi li jwettqu r-referenzjar tal-QEK taghhom u l-awtocertifikazzjoni tal-QF-EHEA
fi process uniku, u li jipprezentaw rapport uniku li jindirizza l-kriterji taz-zewg
processi. Diversi pajjizi li pparte¢ipaw f"Bologna li mhumiex QEK, zviluppaw ukoll
NQFs tat-taghlim tul il-hajja bbazati fuq l-eziti tat-taghlim. Ikun utli li jigu evalwati I-
opinjonijiet tal-pajjizi dwar il-valur mizjud ta’ zewg oqfsa generali Ewropej ta’
kwalifiki.

2.4 1I-QEK bhala ghodda ¢entrali ghar-rikonoxximent tal-kwalifiki u ghall-izgurar tat-
trasparenza

[I-QEK jirrelata mal-livelli u t-tipi kollha ta’ kwalifiki. Il-koerenza bejn 1l-QEK u politiki u
ghodod Ewropej ohra’ li ghandhom I-ghan 1i jtejbu t-trasparenza tal-hiliet u kwalifiki (bhal
perezempju QF-EHEA, Europass, ECTS, ECVET, id-Direttiva 2005/36, ESCO, validazzjoni
ta’ taghlim informali u mhux formali) kif ukoll oqfsa u principji li jizguraw il-kwalita
(EQAVET u ESG) hija fundamentali ghall-effettivita u l-impatt taghhom. Dawn kollha
jiffacilitaw il-moviment hieles tal-persuni u jippromwovu taghlim tul il-hajja, u xi whud
jaqsmu l-approcc¢ tal-eziti tat-taghlim.

[1-QEK u s-sistemi Ewropej ghat-trasferiment u l-akkumulazzjoni tal-krediti, jigifieri I-ECTS
u I-ECVET, huma koerenti fil-prin¢ipji sottostanti taghhom, izda ghadhom mhux allinjati
ghalkollox fl-implimentazzjoni prattika taghhom. L-ECTS jintuza f"'madwar 75 % tal-korsijiet
ta’ edukazzjoni oghla. Filwaqt li I-bi¢ca 1-kbira tal-programmi issa huma deskritti f’termini ta’
eziti ta’ taghlim intenzjonati, l-isfida hija 1i jigu estizi l-eziti tat-taghlim ghad-disinn u I-
valutazzjoni tal-programm. Ir-revizjoni li ghaddejja tal-gwida tal-ECTS se tipprovdi gwida
Ewropea addizzjonali. L-ECVET hija bbazata b’mod shih fuq eziti tat-taghlim, izda ghadha fi
stadju iktar bikri ta’ implimentazzjoni.

[l-prin¢ipji komuni tal-QEK dwar l-assigurazzjoni tal-kwalitda huma b’mod generali
kompatibbli mal-istandards u I-linji gwida Ewropej (European standards and guidelines
(ESG)) u mal-EQAVET. Madankollu, il-prin¢ipji tat-tliet ghodod kollha jirreferu ghall-
assigurazzjoni tal-kwalita fl-edukazzjoni u t-tahrig b’mod generali biss, u ma jipprovdux
gwida specifika ghall-izgurar tal-kwalita tal-approc¢¢ tal-eziti tat-taghlim, il-kwalifi u l-oqfsa
tal-kwalifiki. L-evalwazzjonijiet 1i ghaddejjin tal-QEK, 1-EQAVET u r-revizjoni tal-ESG
ghandhom jintuzaw sabiex jigi identifikat fejn jistghu jintlahqu sinergiji ohra bejn l-oqfsa ta’
kwalifiki Ewropej u arrangamenti tal-assigurazzjoni tal-kwalita.

II-QEK huwa konsistenti mal-Konvenzjoni ta’ Lisbona dwar ir-Rikonoxximent (LRC),° 1i
tiffacilita r-rikonoxximent ta’ kwalifiki fi u l-a¢¢ess ghall-edukazzjoni gholja fl-Ewropa. It-

> http://ec.europa.eu/education/lifelong-learning-policy/mobility_en.htm.
® ETS 165 — Recognition Qualifications 1997 Higher Education in the European Region, 11.IV.1997.

test sussidjarju tal-LRC dwar l-uzu ta’ oqfsa ta’ kwalifiki fir-rikonoxximent ta’ kwalifiki
barranin, adottat "Gunju 2013 jinkoraggixxi rabtiet iktar mill-qrib bejn l-oqfsa tal-kwalifiki u
r-rikonoxximent tal-kwalifiki ghall-finijiet ta’ taghlim ulterjuri. Madankollu, il-prattiki tar-
rikonoxximent fil-livell istituzzjonali rarament jikkunsidraw 1-oqfsa tal-kwalifiki u z-zieda fit-
trasparenza migjuba mill-oqfsa Ewrope;.

Tezisti inqas koerenza mad-Direttiva dwar ir-rikonoxximent ta’ kwalifiki professjonali. Id-
direttiva tahdem b’hames livelli u kriterji ta’ input bhall-perjodu ta’ Zmien ghar-
rikonoxximent tal-kwalifiki fis-suq tax-xoghol, filwaqt 1i I-QEK ghandu tmien livelli bbazati
fuq l-eziti tat-taghlim. Dan ikkawza in¢ertezza fost il-partijiet ikkon¢ernati. Ghaldagstant, id-
direttiva 1-gdida’ tipprevedi sinergiji mal-QEK. Hija zzomm is-sistema ta’ hames livelli ta’
inputs, izda taghmel possibbli l-istabbiliment ta’ ‘oqfsa komuni ta’ tahrig’ li jippermettu lill-
pajjizi biex jagblu dwar livelli minimi ta’ gharfien, hiliet u kompetenzi marbuta mal-livelli
tal-QEK. Abbazi ta’ dan, il-pajjizi awtomatikament se jkunu jistghu jirrikonoxxu kwalifiki
professjonali.

Ir-rakkomandazzjoni tipprevedi rabta mill-qrib mal-Europass. Is-supplimenti Europass
ghandhom jirreferu ghal-livell tal-QEK korrispondenti, izda dan rarament jigri minhabba I-
implimentazzjoni limitata tat-tieni pass importanti tal-QEK.

Fl-ahhar nett, jezistu rabtiet mill-qrib bejn l-izvilupp tal-Klassifikazzjoni Ewropea tal-Hiliet,
Kompetenzi, Kwalifiki u Okkupazzjonijiet multilingwi (European multilingual Skills,
Competences, Qualifications and Occupations classification (ESCO)) u I-QEK. Il-kwalifiki 1i
huma relatati mal-QEK se jkunu inkluzi indirettament fl-ESCO. Dan se jsir permezz tal-portal
tal-QEK, Ii se jorbot flimkien il-bazijiet tad-dejta nazzjonali dwar il-kwalifiki. Il-kwalifiki
internazzjonali 1i mhumiex inkluzi fI-NQFs se jigu inkluzi direttament fl-ESCO. L-approce
tal-eziti tat-taghlim uzat fil-QEK u I-ESCO ghandu jigi kkoordinat.

2.5 Governanza

[1I-QEK huwa rregolat mill-Grupp Konsultattiv u I-NCPs (tagsima 2.1).
[1-Grupp Konsultattiv huwa kompost minn rapprezentanti ta’:

e 36 pajjiz (28 Stat Membru, hames pajjizi kandidati, il-Liechtenstein, in-Norvegja u 1-
[zvizzera);,

e [-imsiehba so¢jali Ewropej (ETUC, BusinessEurope, UAEPME, CEEP);

e [-organizzazzjonijiet umbrella Ewropej li jaghtu 1-kwalifiki (Eurochambres, EUCIS-
LLL, EUA); kif ukoll

e partijiet ikkoncernati ohra (servizzi Pubbli¢i tal-Impjiegi, 1-Unjoni Ewropea tal-
Istudenti, i¢-Centru Ewropew tal-Voluntiera, il-Forum Ewropew taz-Zghazagh).

7 http://eur-lex.europa.eu/LexUriServ/LexUriServ.do?uri=CELEX:52011PC0883:MT:NOT

[1-Kunsill tal-Unjoni Ewropea (CoE) jippartecipa fil-Grupp Konsultattiv sabiex tigi zgurata
koerenza bejn i1-QEK u 1-QF-EHEA.

Is-Cedefop u I-Fondazzjoni Ewropea tat-tahrig jappoggjaw il-Grupp Konsultattiv.

[I-Grupp Konsultattiv jipprovdi gwida effettiva ghall-processi nazzjonali ta’ referenzjar u
jibni fidu¢ja u ftehim fost il-pajjizi partecipanti. Il-mandat tieghu gie estiz f1-2012 sabiex
jimmonitorja l-implimentazzjoni tar-rakkomandazzjoni tal-Kunsill dwar il-validazzjoni ta’
taghlim mhux formali u informali®. Dan ghandu I-ghan 1i jsahhah iktar ir-rabtiet bejn l-oqfsa
tal-kwalifiki u l-arrangamenti ta’ validazzjoni, li ghadhom iridu jigu zviluppati f"hatna pajjizi.

L-NCPs gew stabbiliti f°36 pajjiz. Huma jinsabu f’diversi stabbilimenti istituzzjonali, inkluzi
ministeri, agenziji nazzjonali, awtoritajiet nazzjonali tal-kwalifiki, istituzzjonijiet edukattivi
tar-ricerka u centri edukattivi tal-informazzjoni. L-effettivita taghhom b’mod generali
tiddependi fuq kemm huma marbuta mill-qrib mal-governanza nazzjonali tal-process tal-
NQF/QEK. L-NCPs jiffukaw il-bi¢ca l-kbira tal-attivitajiet taghhom fuq il-komunikazzjoni
mal-partijiet ikkonc¢ernati, izda huma jsibuha bhala sfida li jikkomunikaw mal-imsiehba
so¢jali ghandhom nuqqas fil-kompetenza tal-komunikazzjoni mal-pubbliku iktar wiesa’. L-
awtoritajiet nazzjonali ghandhom jivvalutaw kif I-NCPs jistghu jikkomunikaw ahjar ma’
varjeta ta’ partijiet ikkoncernati u kif jistabbilixxu strategiji ta’ komunikazzjoni.

Ghalkemm fl-ahhar tliet snin I-NCPs uzaw biss madwar 75 % tal-bagit disponibbli taghhom
minhabba diffikultajiet organizzazzjonali inizjali u tibdil fl-iskedi ta’ referenzjar, l-attivitajiet
taghhom kienu kkunsidrati kru¢jali ghall-implimentazzjoni tal-QEK fil-livell nazzjonali.

I1-portal tal-QEK jikkomunika dwar 1-QEK u r-rizultati tal-processi nazzjonali ta’ referenzjar.
Huwa jippermetti li jigu kkomparati livelli nazzjonali ta’ kwalifiki mal-QEK u 1i ssir ricerka
dwar il-kwalifiki. Il-funzjoni ta’ tqabbil turi informazzjoni dwar disgha minn ghoxrin pajjiz li
rreferenzjaw. Ir-ricerka dwar il-kwalifiki individwali se tkun possibbli biss fl-ahhar tal-2013.
Tezisti sfida sinifikanti minhabba li 1-bazijiet tad-dejta nazzjonali tal-kwalifiki ghadhom ma
jezistux fil-pajjizi kollha u 1i dawk ezistenti ma jkoprux il-kwalifiki kollha fl-NQFs. Il-portal
jehtieg maggoranza kritika ta’ pajjizi li jipparte¢ipaw sabiex il-potenzjal tieghu jkun jista’ jigi
sfruttat b>’mod shih.

2.6 Impatt u sostenibbilta

Ghalkemm ma tezistix statistika dwar l-impatt tal-QEK fuq it-taghlim tul il-hajja u I-mobbilta
u l-implimentazzjoni taghha fi stadju bikri, it-trasferiment lejn l-approc¢ tal-eziti tat-taghlim
huwa success kbir. Huwa witta t-triq ghal modi iktar flessibbli ta’ taghlim u 1-validazzjoni ta’
taghlim mhux formali u informali.

II-QEK kellu impatt fuq iktar minn 36 pajjiz partec¢ipant. Diversi pajjizi msiehba tal-UE
adottaw kuncetti tal-QEK ghall-izviluppi nazzjonali u regjonali taghhom stess u pajjizi minn
regjuni ohra tad-dinja ged ifittxu li jiddjalogaw mal-QEK.

Minhabba I-livell ta’ impenn politiku ghall-QEK, 1-ghodda komuni ta’ referenza se tkun
sostenibbli minghajr appogg finanzjarju Ewropew, izda partijiet ikkonc¢ernati jqisu li 1-

8 http://eur-lex.europa.ew/LexUriServ/LexUriServ.do?uri=0J:C:2012:398:0001:0005:MT:PDF

koordinazzjoni qawwija fil-livell tal-UE hija fundamentali ghall-implimentazzjoni koerenti u
trasparenti.

3. KONKLUZJONIJIET

Is-sejbiet jikkonfermaw li 1-QEK b’mod generali huwa accettat bhala punt ta’ referenza ghall-
izvilupp ta’ oqfsa ta’ kwalifiki, li jimplimenta l-approc¢ tal-eziti tat-taghlim u li jsahhah it-
trasparenza u r-rikonoxximent tal-hiliet u I-kompetenzi. Jista’ jkun ¢entrali £Zona Ewropea
ta’ Hiliet u Kwalifiki fil-futur. Madankollu, id-dewmien fl-implimentazzjoni holoq sens ta’
urgenza. L-UE ghandha taghmilha possibbli ghall-istudenti u l-haddiema li jaghmlu I-hiliet
taghhom iktar vizibbli irrispettivament minn fejn kisbuhom. Ghandha taghmel 1-QEK
operazzjonali ghalkollox malajr kemm jista’ jkun.

Abbazi tar-rizultati tal-evalwazzjoni, il-Kummissjoni tissuggerixxi li jigu kkunsidrati I-mizuri
li gejjin sabiex tissahhah ir-rilevanza, l-effettivita u l-impatt tal-QEK:

Jithaffef ir-referenzjar tal-QEK u jigu zviluppati oqfsa nazzjonali tal-kwalifiki

[l-pajjizi kollha ghandhom jizviluppaw NQFs b’sahhithom li jinftiehmu u jintuzaw mill-
partijiet ikkoncernati. Ghandhom jibnu fuq konsultazzjonijiet nazzjonali, jistabbilixxu
kunsens generali dwar kif livelli nazzjonali ta’ kwalifiki jirrelataw mal-QEK u jahdmu sabiex
jiffinalizzaw l-ewwel rapport ta’ referenzjar taghhom sal-2014.

Jissahhu r-rwol u l-impatt tal-oqfsa tal-kwalifiki abbazi tal-eziti tat-taghlim fil-livelli
nazzjonali u Ewropej

Il-gvernijiet ghandhom jimpenjaw ruhhom 1i juzaw l-appro¢¢ tal-eziti tat-taghlim fis-
subsistemi tal-edukazzjoni u t-tahrig kollha, billi jimplimentaw NQFs komprensivi li jinkludu
kwalifiki moghtija kemm fi hdan is-sistemi tradizzjonali ta’ edukazzjoni u tahrig formali kif
ukoll barra minn dawn is-sistemi. L-NQFs ghandhom jigu integrati fil-prattiki kumplessivi
tal-edukazzjoni, u t-tahrig formali. Fil-livell Ewropew, id-deskrittur tal-‘kompetenza’ fl-
Annessi I u Il ghar-rakkomandazzjoni ghandu jigi kjarifikat.

Jissahhah ir-referenzjar trasparenti u koerenti tal-QEK, b’kunsiderazzjoni ghan-natura
li ged tinbidel tas-sistemi ta’ kwalifikazzjoni

Ir-referenzjar ghandu jidher bhala process kontinwu, u ma ghandux ikun limitat ghall-
prezentazzjoni ta’ rapport ta’ referenzjar wiehed. II-Grupp Konsultattiv ghandu jipprovdi
gwida dwar il-kriterji 3 u 4 u jizviluppa strategija komprensiva ghas-segwitu ta’ rapporti ta’
referenzjar fil-futur. Dan ghandu jinkludi monitoragg imsahhah ta’ kif il-pajjizi jikkunsidraw
il-kummenti tal-Grupp Konsultattiv dwar rapporti nazzjonali ta’ referenzjar u kif jigu
indirizzati inkonsistenzi ta’ referenzjar bejn il-pajjizi. II-Grupp Konsultattiv ghandu jappoggja
wkoll komunikazzjoni fost il-partijiet ikkonc¢ernati dwar kwistjonijiet ta’ referenzjar li huma
ta’ sfida.

Tissahhah ir-rabta bejn l-assigurazzjoni Ewropea tal-kwalita u l-oqfsa tal-kwalifiki

[l-prin¢ipji komuni tal-QEK dwar l-assigurazzjoni tal-kwalita, [-EQAVET u I-ESG,
ghandhom isiru iktar koerenti u ghandhom jappoggjaw l-approc¢ tal-eziti tat-taghlim, bil-ghan
li jigu zviluppati prin¢ipji koerenti ta’ assigurazzjoni tal-kwalita ghat-taghlim tul il-hajja.

Apparti minn fiduc¢ja ikbar fil-kwalifiki, fl-oqfsa tal-kwalifiki u fir-referenzjar ghall-QEK, dan
jista’ jwassal ukoll ghal iktar fidu¢ja u permeabbilta ahjar bejn is-subsistemi tal-edukazzjoni u
t-tahrig.

Titjieb il-komunikazzjoni dwar il-QEK, sabiex l-istudenti, il-haddiema u partijiet
ikkoné¢ernati ohra jintlahqu ahjar u jigu infurmati dwar il-benefic¢¢ji tal-QEK

Wara 1i jirreferenzjaw il-kwalifiki taghhom mal-QEK, il-pajjizi ghandhom jizguraw li ¢-
certifikati, id-diplomi u s-supplimenti Europass godda kollha jinkludu riferenza ghal-livell tal-
QEK rilevanti. Il-pajjizi ghandhom iwaqqfu bazijiet tad-dejta/registri nazzjonali u dawn
ikollhom holga mal-portal tal-QEK. Il-portal tal-QEK ghandu jkollu holga mal-portal
Ewropew dwar l-opportunitajiet tat-taghlim (Ploteus) u 1-ESCO. Il-Kummissjoni se tesplora
kif I-ghodod tal-internet jistghu jintuzaw biex joffru servizzi relatati mal-hiliet lill-istudenti,
il-haddiema u partijiet ikkoncernati ohra sabiex jigu appoggjati I-mobbilta, it-taghlim tul il-
hajja, u l-impjegabbilta.

Isir uzu ahjar tal-QEK f’politiki u ghodod ghall-mobbilta u t-taghlim tul il-hajja

[I-QEK jista’ jkun il-qofol li mieghu jirrelataw politiki u ghodod Ewropej ohra, bhat-
trasferiment tal-krediti u r-rikonoxximent. L-oqfsa tal-kwalifiki u s-sistemi tal-krediti bbazati
fuq l-eziti tat-taghlim jiffacilitaw modi iktar flessibbli ta’ taghlim individwali f’istituzzjonijiet,
setturi u pajjizi differenti. Il-Kummissjoni, I-Istati Membri u l-partijiet ikkonc¢ernati
ghandhom isahhu u jispjegaw ir-rabtiet bejn il-QEK u s-sistemi Ewropej tat-trasferiment u ta’
akkumulazzjoni tal-krediti. Il-pajjizi ghandhom juzaw iktar il-QEK bhala sors addizzjonali
tal-informazzjoni ghall-awtoritajiet kompetenti biex jezaminaw ir-rikonoxximent ta’ kwalifiki
mahruga fi Stati Membri ohra fil-kuntest tad-Direttiva dwar ir-Rikonoxximent ta’ Kwalifiki
Professjonali u fil-pajjizi ET2020 fil-kuntest tal-Konvenzjoni ta’ Lisbona dwar ir-
Rikonoxximent.

Jigi kkjarifikat ir-rwol tal-QEK b’relazzjoni mal-kwalifiki internazzjonali u mal-pajjizi
u r-regjuni barra mill-Ewropa

[I-QEK ged jintuza dejjem iktar bhala punt ta’ referenza ghall-komparabbilta tal-kwalifiki. I1-
process ta’ referenzjar ezistenti u I-kriterji tieghu ghandu jizgura 1i 1-QEK ikopri t-tipi kollha
ta’ kwalifiki, inkluzi I-kwalifiki internazzjonali. Ghandhom ikomplu jigu esplorati modi kif il-
QEK jista’ jappoggja l-komparabbilta u r-rikonoxximent tal-kwalifiki miksuba barra mill-
Ewropa.

II-QEK jigi zviluppat sabiex isir adattat ahjar ghall-izviluppi attwali fit-taghlim onlajn u
I-kwalifiki internazzjonali

[I-QEK ghandu jkopri kwalifiki internazzjonali u kwalifiki 1i jinkludu moduli kompluti
f’pajjizi differenti jew li jithalltu wic¢ imb wi¢¢ u t-taghlim onlajn. II-QEK jista’ jsir biss
qafas verament komprensiv jekk jadatta ghal dawn l-izviluppi godda u jibqa’ kapaci jzomm
mat-tibdil fil-provvediment tal-edukazzjoni u t-tahrig.

[I-Komunikazzjoni 'Revizjoni tal-Edukazzjoni' enfasizzat ir-rwol tal-edukazzjoni fit-tkabbir
ekonomiku, il-kompetittivita u l-impjieg. Wahda mill-proposti taghha tikkonc¢erna t-twettiq ta’
xoghol esploratorju dwar sinergiji ulterjuri bejn ghodod tal-UE ghat-trasparenza u r-
rikonoxximent ta’ hiliet u kwalifiki. Dan ghandu jkun indirizzat lejn il-bini ta’ Zona Ewropea
ta’ Hiliet u Kwalifiki li fiha kulhadd jista’ jic¢aqlaq b’mod hieles u jkollu I-kompetenzi u 1-

kwalifiki tieghu/taghha rikonoxxuti malajr ghal taghlim ulterjuri u jkunu jinftiechmu b’mod
adegwat minn min ihaddem.

[I-Kummissjoni se tiddiskuti I-konkluzjonijiet ipprezentati f’dan ir-rapport mal-partijiet
ikkon¢ernati rilevanti anke matul dibattitu pubbliku dwar iz-Zona Ewropea tal-Hiliet u 1-
Kwalifiki fix-xitwa 2013/2014. Abbazi tal-konkluzjonijiet ta’ dan id-dibattitu u 1-valutazzjoni
tal-Impatt, il-Kummissjoni tista’ tikkunsidra li tipproponi revizjoni tal-bazi guridika attwali
tal-QEK — (2008/C 111/01) Rakkomandazzjoni tal-Parlament Ewropew u tal-Kunsill tat-
23 ta’ April 2008.

